Аҳоли тасарруфидаги автомобилларнинг ортиб бориши шаҳарсозликда  айниқса уй-жой мажмуасини қуришда автосервис корхоналарини ҳам режалаштиришни тақоза этмоқда. Жаҳон аҳамиятига эга бўлган магистрал йўлларда эса мотел ва кемпинглар барпо этиш замонавий туризмни ривожлантиришнинг асосий талабларидир.
Ушбу фан автосервис инфратузилмаларини энг кам моддий маблағ ва меҳнат сарфлаган ҳолда, янгиларини лойиҳалаш, мавжуд корхоналарни модернизациялаш (кенгайтириш, қайта қуриш ва техник қайта жиҳозлаш) масалаларини қамраб олади. Автосервис корхоналарини ишлаб чиқариш техник базасини ривожланиш тарихини илмий ўрганиш, уларнинг ҳозирги ҳолати ва такомиллаштириш йўлларини таҳлил қилиш - автомобилларга замонавий техник сервис кўрсатишни ташкил этишда муҳим аҳамиятга эга.
Фанни ўқитиш Ўзбекистонда қабул қилинган автомобил сервисини белгиловчи стандарт ва меъёрларга асосланган. Уни ўқитишда илмий-текшириш ишларида, ишлаб чиқаришда орттирилган кўп йиллик тажрибалардан фойдаланиб, бозор иқтисодиёти шароитида автомобил сервисининг ҳолати ва ривожланиш истиқболи, автосервис корхоналарини лойиҳалаш асослари, мамлакатимиз ва чет эл тажрибалари магистратура талабаларига ўргатилади.

